
Forma ematearen arteak hartuko du
Tolosa, Eskulturastearen barruan   
Tolosako Ekinbide Etxeak eskultoreen sinposioa 
antolatu du; bi urtez behin artista profesionalentzat
antolatutako lehiaketa da ekimeneko jarduera nagusia 

Sortzaileek ekainaren 1etik 30era aurkeztu ditzakete 
beren lanak; irailaren 10ean hasiko dira egiten epai
mahaiak aukeratzen dituen hiru eskulturak q2

Ana Arretxe Tolosako Ekinbide Etxeko lehendakariak, Nisa Goiburu artistak eta Ibai Iriarte alkateak aurkeztu zuten, atzo, Eskulturastea ekimena, Topic zentroan. I. TERRADILLOS

Aranak,
Zapirainek eta
Castrok 
irabazi dute
Ñañarri proba
Jaio izan da rallysprinteko
azkarrena, baina bere parte
hartzea puntuagarria ez
denez, ez da podiora igo;
eguraldia medio, ikusle
gutxiago izan dira  q6

Tolosaldean
gastronomia
turismoa bultzatzeko
ekimena, martxan
Tolosaldea Garatzenek sektoreko enpresekin
kluba jarriko du abian, eskualdean dauden
baliabide, produktu eta zerbitzuak batuz  q3

Joxe Mari
Olasagastik
irabazi dio
aizkora apustua 
Xabier Zalduari 
1.200 bat pertsona joan
ziren Tolosako zezen plazara
dema ikusteko asmoz;
Zalduak minutu bat eta 
sei segundo gehiago behar
izan zituen lana egitekoq6

210 korrikalarik
parte hartu 
dute XXXIV.
Leitzako Herri
Krosean
Emakumezkoetan Salima
Charki izan da azkarrena,
eta, gizonezkoetan, Antonio
Etxeberria; «gustura»
azaldu dira Aurrera
elkarteko antolatzaileak q7



Tolosaldea › 
2  tolosaldeko eta leitzaldeko hitza 2012ko apirilaren 24a, asteartea

Liburuaren Nazioarteko Eguna izan zen atzo. Horren harira, Bookcrossing deituriko
gunea jarri zuten Tolosako Aranburu liburutegian (ezkerreko argazkia). Bertako koor-
dinatzailea den Susana Larrek azaldu duenez, liburuen sare sozial modukoari dei-
tzen zaio bookcrossing. Mundu osoan zabaltzen ari den ohitura da, eta jada irakurri-
tako liburuak leku publikoetan uztea da muina, beste norbaitek hartu eta literatura

horrekin goza dezan. Interneten, www.bookcrossing.com helbidean jakinaraz daite-
ke, norberak liburuak non hartu edo utzi dituen. Alkizarrek ere, ospatu zuten liburua-
ren eguna, hain zuzen, herriko liburutegiko eraberritzearekin (eskuineko argazkia).
Orain artean hutsik zegoen liburutegiko gela egokitu dute, eta atzoko eguna aukeratu
zuten, inaugurazio ekitaldia ospatzeko.HITZA-ASIER IMAZ

‘BOOKCROSING’A ETA INAUGURAZIOA LIBURUAREN EGUNEAN

Irudia q

Itzea Urkizu Tolosa

Tolosako Ekinbide Etxeak, dato-
zen hilabeteotan martxan jarriko
duten eskultoreen sinposioa aur-
keztu berri du. Lehiaketaz gain,
arte honen inguruko hainbat hi-
tzaldi eta jarduera izango dira, eta
Eskulturastea izenburupean os-
patuko dute guztia. 

Topic zentroan egindako age-
rraldian, Tolosako Ekinbide
Etxeko Ana Arretxe lehendaka-
riaz eta Ibai Iriarte alkateaz gain,

Tolosan bizi den Nisa Goiburu ar-
tista izan zen. 

Eskulturastea «Tolosako ere-
mu publikoetako eskultura eta
arte esku hartzearen lehen sinpo-
sioa» izango da. Jarduera nagusia
bi urtean behin artista profesio-
nalentzat antolatuko duten lehia-
keta izango da; honen inguruan
ospatuko dituzte, halaber, eskul-
turaren inguruko hitzaldiak
nahiz erakusketak. 

Lehiaketaran parte hartzen
duen artista edo talde bakoitzak,
eremu publikoan egiteko eskultu-
ra edo arte lan bakarra aurkeztu
beharko du. Bide honetan, antola-
tzaileek zenbait gai iradoki dituz-
te: natura, ipuinak, txotxongilo-
ak, musika eta inauteriak. Dena
den, artista bakoitzak nahi duen
gaia aukeratu ahal izango du sor-

tu berri duten lehiaketan parte
hartzeko.  

Lanak aurkezteko lehen eguna
ekainaren 1a izango da, eta ekai-
naren 30a bitarte epea zabalik
izango da. Aurkeztutako proiektu
guztien artetik, hiru aukeratuko
ditu, datozen hilabeteotan ezagu-
taraziko duten epaimahaiak. Da-
torren irailaren 10ean, hiru
proiektu horiek gauzatzen hasiko
dira artistak, Tolosako kaleetan.
Antolatzaileek nabarmendu du-
tenez, artistek eta proiektuek he-
rritarrekin duten komunikazioa-
ri garrantzia eman nahi diote, eta
eskultoreek kalean nola lan egi-
ten duten ikusteko ordutegiak
ezarriko dituzte: «Belaunaldi be-
rriak sentsibilizatzea eta hauei
interesa sortzea da xedeetako bat,
artearekin eta artistekin batera
bizitza».

Honakoak izango dira sariak:
irabazleak 5.000 euroko ordainsa-
ria izango du; bigarren saria 1.300
eurokoa izango da, eta hirugarre-
na, berriz, 1.000 eurokoa. 

«Gogoeta bultzatuko du»
80ko hamarkadan, TEEk Euska-
riko Eskultura erakusketa anto-
latu zuen zenbait urtetan. TEEko
Eskultura Batzordea hainbat he-
rritarren ekimena izan zen, eta
90eko hamarkadara bitarte lane-
an jardun zuten; TEEren 25. ur-
teurrena ospatzeko, Tolosan es-
kultura bat jartzea proposatu zu-

ten, kultura ondaren bat sortze
aldera.  

Jorge Oteiza oriotarrari proiek-
tuaren ideia aurkeztu zioten, eta
parte hartzeko prest azaldu zuen
hark bere burua; beste hainbat es-
kultorerekin batera jardun nahi
izan zuen, ordea. Oteizaren ideiak
aurrera jarraitu zuen, eta 1994 eta
1996 urteen artean, hainbat eus-
kal artista garaikideren lanen
erakustoki bilakatu zen Tolosa.
Garai haren ondorio dira, Nestor
Basterretxearen Goldea, Oteiza-
ren beraren Atauts, Ricardo
Ugarteren Oroimenaren
gaztelua, Tomas Hernandezen ze-
zen-plazako pieza, Jose Ramon

Eskultoreen sinposioa izango da Tolosan,
«hiria bizitzaren eszenatoki» bilakatzeko

Andaren Airean, Eduardo Chilli-
daren Lizardiren leihoa nahiz
Koldobika Jauregiren Kantu ixi-
la. 

Eskultura zenbaiten kutsu gai-
raikideak polemika sortu zuen
herritarren artean; antolatzaile-
ek nabarmendu dutenez, ordea,
«gure ingurumen urbanoko zati
dira gaur egun, eta gure memoria
kolektiboan txertatuta daude».

Horrela beraz, espazio publiko-
etako artearen zentzuaz gogoeta
egiteko bideak ireki nahiko ditu
TEEk, Eskulturastearen barneko
eztabaida, hitzaldi nahiz erakus-
ketekin: «Laborategi urbano bat
sortu nahi dugu». 

Tolosako Ekinbide
Etxeak antolatu du
Eskulturastea ekimena,
«kultur zirkulazioa
dinamizatzeko»

Topic zentroan izan zen Eskulturastearen aurkezpena. HITZA

LANA
]Zerbitzaria. Zerbitzari gazte
bat behar da, barrako lanak eta
mahaiak zerbitzatzeko Ibarrako
taberna batean. Astean zehar
arratsaldeetan eta asteburue-
tan egun osoa egingo da lan.
Egun bat jai. 40 orduko kontra-
tua. Telefonoa: 646 186779.

Iragarki laburrak

TAO txartela eskuratzeko
gogorarazpenak

IBARRA ›Ibarrako Udaletik
gogorarazi dute, TAO txartela
lortzeko, lehenik eta behin 15
euroko ordainketa egin behar
dela, kontu korronte hauetako
batean: Kutxabank 2101 0043
1600012383584 edo Euskadi-
ko Kutxa 3035 0141081
1410900100. Kontzeptu gisa
ibilgailuaren matrikula jarri
behar da. Behin ordainketa
eginda, udaletxera jo behar da
eskaera orria beteta eta ordain-
keta ziurtagiriarekin txartela
eskatzera. Eskaera egiteko
epea hilaren 26a arte, goiz eta
arratsaldez, izango da. Sistema
berriarekin txartela ateratzen ez
duenak ez du lehen zuen bi
ordutako aparkaleku librea iza-
teko aukerarik izango, eta beraz,
ordaindu egin beharko du, uda-
lak gogorarazi duenez.

Batxilergorako eskaintza
aurkeztuko du Hirukidek

ANOETA ›Hirukide ikastetxeko
ordezkariak, gaur, 17:00etatik
19:30era, udaletxean izango
dira bere batxilergorako eskain-
tza aurkezteko.

Asis Sarearen hileroko
otoitzaldia, etzi

TOLOSA ›Asis Sarearen hilero-
ko otoitzaldia egingo dute, etzi,
Tolosako Klarisen komentuan,
19:30ean. Asis Sareak «beren
bilatze-bide pertsonalaren edo
eguneroko fedearen bizipenean
laguntza gisa espiritualtasun
frantziskotarraren balioaren
intuizioa dutenekin bide zabala
eta plurala jorratu nahi du»,
azaldu dute.

Izaskungo auzoan
bazkaria egingo dute

TOLOSA ›Izaskungo auzoan
ekainaren 2an egingo den baz-
karira joateko interesa dutenei,
antolakuntzak gogorarazten
die diru sarrera egiteko epea
maiatzaren 12an bukatzen dela.
Diru sarrera Kutxabankeko 2101
0067 29 0012969242 kontu
korrontean egin behar da.

DLaburrak

Imanol Garcia Landa 

Eskualdeko gastronomia turis-
moaren sustapen planaren aur-
kezpena egin berri du Tolosaldea
Garatzenek. Planaren helburua,
Olatz Ilarregi garapen agentziako
Turismo sailaren arduradunak
zehaztu duenez, Tolosaldea gas-
tronomia turismogune moduan
promozionatzea da, «eskualdean
dauden sinergiak bultzatuz bere
kokapena hobetzeko». 

Tolosaldeko turismo gastrono-

mikoaren baliabide, sektore, pro-
duktu eta zerbitzu guztiak parte
hartzea lortu nahi dute egitasmo
horretan. «Esperientzia berriak
sortuz eta eskaera segmentu be-
rriak sortzeko ahalmena indar-
tuz, egonaldiak luzatzea, desesta-
zionalizazioa bultzatzea eta flu-
xuak eskualde osoan zehar
banatzea» lortu nahi dute, Ilarre-
giren esanetan. Horretarako, tu-
rismoarekin eta gastronomiare-
kin lotura duten enpresekin klu-
ba sortuko dute. 

Aurkezpenean parte hartu dute
Ibai Iriarte Tolosaldea Garatzene-
ko lehendakaria eta Tolosako al-
kateak, Pilar Zorrilla Eusko Jaur-
laritzako Merkataritza eta Turis-
mo sailburuordeak, Roke Akizu
Gipuzkoako Foru Aldundiko Tu-
rismo zuzendariak, Juan Manuel

Lavin Arabar Errioxako ardoaren
Ibilbideko lehendakariak eta Ma-
riasun Saenz de Samaniego Osta-
tu upategiko arduradunak. 

Iriartek turismoak eskualdera-
ko duen garrantzia nabarmendu
du. Bestalde, turistek eskualdea
bisitatu baino, «esperientzia bat
bizitzea» eskaintzea lortu behar
dela azaldu du, horretarako turis-
mo eragile guztiak elkartuz. Ho-
rrez gain, eskualdeko eskaintza
goraipatu du Iriartek.

Zorrilak, bere aldetik, Eusko
Jaurlaritzak martxan jarri duen
enogastronomia bultzatzeko pla-
naren berri eman du. Izan ere, To-
losaldean martxan jarri den pla-
na, EAEn jarri denaren barruan
kokatzen da. Zorrilak esan due-
nez, turistek gero eta gehiago
emozioak bilatzen dituzte: «Espe-

rientzia bat bilatzen dute. Desioek
bultzatuta mugitzen dira». Horre-
tarako euskal gastronomiak duen
lidergoa nabarmendu du.  

Akizuk foru aldundiak turis-
moa bultzatzeko eskualdeekin di-
tuen hitzarmenak nabarmendu
ditu, eta hauek indartu nahi dituz-
tela. 

Lavinek eta Saenz de Samanie-
gok Ardoaren Ibilbidearen ingu-
ruko azalpenak eman dituzte, La-
vinek ekimenaren aldetik eta Sa-
enz de Samaniegok ekimenaren
parte hartzaile baten ikuspuntu-
tik. Biek nabarmendu dute turis-
mo eragileen elkarrekin batera
aritzeak duen garrantziaz, eta hel-
burua produktua bultzatzea dela:
«Eskualdea indartzen den heine-
an, turismo enpresek onurak ja-
soko dituzte».

Gastronomia ikur hartuta bultzatuko
dute eskualdeko promozio turistikoa
Tolosaldea Garatzenek
bultzatuta, turismoa eta
gastronomia ardatz
duten enpresekin kluba
sortu nahi dute

Juan Manuel Lavin, Mariasun Saenz de Samaniego, Ibai Iriarte, Pilar Zorrilla, Roke Akizu eta Olatz Ilarregi, aurkezpenean. I. G. L.

I. Garcia Landa 

Bide berri bati ekingo dio Tolosal-
dea Garatzeneko Turismo sailak.
Bertako arduraduna den Olatz
Ilarregik zehaztu duenez, gastro-
nomia turismoaren sustapen 
planarekin sektoreko enpresekin
hurbiltasuna formalizatuko
dute.
Zer suposatzen du klub hori sortzeak
Tolosaldeko turismoaren zabalkun-
tzan?
Tolosaldea Garatzeneko Turismo
sailarentzat plan hau martxan
jartzea guretzako izugarrizko
erronka da, eta lan egiteko mo-
duan salto kualitatiboa da. Gara-
pen agentzia bat gara, eta beraz,
sektorearekiko hurbiltasuna be-
har dugu, eta egitasmo honekin

hurbiltze hori formalizatuko
dugu. 
Zein izango da klubeko lana?
Produktu baten inguruko klub
bat jarriko dugu abian. Modu ho-
rretara ez du eskatzen figura juri-
dikoa duen erakundea sortzea.
Beraz, kluben parte hartu nahi
duenak bazkide egiteko aukera
izango du. Orain arte, egitasmo-
ak martxan jarri direnean, enpre-
setatik jasotzen genituen mezuak
ziren ea zergatik hartzen zen bat
edo bestea kontuan. Hemendik
aurrera, metodologia ireki bat
izango du, helburu eta plangintza
batzuekin, eta egitasmoan parte
hartu nahi duenak izena eman
beharko du. 
Baldintza batzuk bete beharko di-
tuzte?

Nahitaezkoak legearekin zeriku-
sia dutenak izango dira. Horretaz
gain, hainbat baldintza gomenda-
garri izango dira, kalitatearekin
zerikusia dutenak, besteak beste.
Adibidez, menuan bertako pro-

duktuak izatea. Gutxieneko ba-
tzuk beteta, klubaren parte izate-
ko aukera izango du, hori da gure
izpiritua. Hori bai, eskaera maila
bat ere izango du. Urtero, gomen-
datutako baldintzen portzentaia
bat betetzen joan beharko dira,
klubeko bazkide izaten jarraitze-
ko. Guk emango dizkiogu erre-
mintak, prestakuntza planak edo
diru laguntzak nondik lortu, esa-
terako, bide horretan laguntzeko.   
Turismoarekin lotutako enpresetan
nola hartu da egitasmoa?
Nahiko harrera ona izango du
ideiak. Hemendik aurrera, eta
ekaina bitarte, joango gara bisi-
tak eginez enpresetara, zehazta-
sunak emanez, eta ikusiko dugu
zenbat joaten diren klubera atxi-
kitzen.

Olatz Ilarregi 1Tolosaldea Garatzeneko Turismo saileko arduraduna

«Izugarrizko erronka da Turismo
sailarentzat plan hau martxan jartzea»  

I. G. L.



Irura Zero Zabor taldea aurkeztu zuten herritarrek ira-
gan ostegunean. Ateak zabalik dituen taldea denez, iru-
ratar guztiak gonbidatu zituzten taldearekin bat egite-
ra. Gipuzkoa Zero Zabor taldeko kideak ere Iruran izan

ziren, hitzaldia eskaintzen. Bertan, zero zabor filosofia-
ren garrantzia nabarmendu zuten. Boluntario lanaren
bigarren emaitza Zizurkil eta Villabonan ikusi zen pasa
den aste guztian zehar, baina egun handia, larunbate-

koa izan zen: Zero Zabor Eguna. Asteko egitarauari
amaiera emateko, jai giroan ibili ziren herritarrak. Jola-
sak, poteoa, bazkaria ... Zero zabor helburua lortzearen
beharra zabaldu zuten horrela, gizartean.A.I.

ZERO ZABOR HELBURUAREN ALDE BOLUNTARIO LANEAN

Asteburua iruditan ›

Irura-Villabona-Zizurkil q

Aiztondo bailarako hainbat herri-
tar elkartu ziren iragan larunba-
tean, Asteasun. Bertan, inguruko
herritar guztiak gonbidatu zituz-
ten Herrira Egunera, «denen ar-
tean lan eginaz euskal preso eta
iheslari politikoak herrira ekar-

tzeko». Aiztondo bailarako alkate
eta hainbat hautetsik ere bat egin
dute ekimen honekin, eta larun-
batean Asteasun egongo dira
adierazpen bat irakurtzeko. 

Herrira mugimenduaren hel-
buruak zeintzuk diren ere argitu

zuten prentsaurrekoan, eta inon-
go alderdi politikorekin loturarik
ez dutela nabarmendu zuten. 

Horrez gain, Gernikako Akor-
dioarekin bat egiten dutela azal-
du zuten, baina amnistia baten
beharra aldarrikatu ere. 

Era berean, Herrira Eguna egi-
tearen arrazoiak azaltzerakoan,
iheslariak ekarri nahi izan zituz-
ten gogora.

Aiztondo bailarako Herrira Eguna
Asteasun egingo dute, hilaren 28an
Asier Imaz Asteasu

Euskal preso eta iheslarien etxe-
ratzea eskatzeko Herrira Eguna
antolatu dute hilaren 28an, larun-
batean, Asteasun. Aldarrikapen
egun honen aurkezpena egiteko,

Aiztondo bailarako Herrira plataformako kideek prentsuarrekoa eskaini zuten larunbatean, Asteasun, Herrira Eguna aurkezteko. A. IMAZ

APIRILAK 26, OSTEGUNA

p20:00etan.Asteasuko udale-
txean, ikus-entzuneko aretoan
hitzaldia: Iheslariak, hegaztie-
rrariak etxera itzuli nahi du.

APIRILAK 28, LARUNBATA

p11:30ean.Kanpai errepika,
Aiztondo bailarako alkate eta
hautetsiek preso eta iheslarien
inguruko deklarazio instituzio-
nala irakurriko dute.
p12:00etan.Giza proba Astea-
suko plazan, Zizurkil eta Aizton-
doko taldeekin.
pOndoren.Hamaiketakoa.
p13:00etan.Preso eta ihesla-
rien aldeko ekitaldia.
p14:00etan.Herri bazkaria.
pOndoren.Trikitilariak.
p16:00etan. Irrien lagunak klu-
beko kideekin dantza eta festa.
p18:00etan.Kantu jira eskual-
deko taldeekin.
p20:00etan.Kalejira.

GEgitaraua

Oinkari dantza taldeak eta Gipuzkoako Euskal Dantzarien Biltza-
rrak, Aurresku eta Soinu Zahar Txapelketaren kanporaketa antola-
tu zuten Villabonako Gurea antzokian, larunbatean. Guztira 34
dantzari inguru aritu ziren lehian, horietatik 10 herrikoak zirelarik. A.I.

OINAK ASTINDUZ, GUREAN

Amasa-Villabona q

Eskola Txikietako gurasoei zuzendutako jardunaldia
ospatu zuten iragan larunbatean, Ikaztegietan. Biga-
rren aldiz antolatu dute eta jendearen erantzuna bikai-

na izan zen.Hitzaldi nagusian,Roser Boix kataluniarrak
hitz egin zuen.Eskola Txikietan aditua da Boix,eta bere
esanetan,gizarteak gutxi daki adin-aniztasunean oina-

rritutako pedagogia darabilten eskola moten inguruan .
Boixekin batera,Juan Karlos Alonso eta Joxe Amiama-
ren hitzaldiak entzuteko aukera izan zen.ENERITZ MAIZ

ESKOLA TXIKIAK HIZPIDE, HAINBAT ADITUREN ESKUTIK

Ikaztegieta q

Kirikiño aisialdi taldeak 25. urteurrena ospatzen
du aurten, eta egun nagusia iragan larunbatekoa
izan zen. Tolosan ekitaldi ugari burutu zituzten
egun guztian zehar, eta amaitzeko afaria egin zu-

ten Zerkausian. Bestalde, sei hilabeteko lanaren
ondoren, ikaslez osatutako Hirukide Antzerki Tal-
deak Hiru biren prezioan antzezlana eskaini zuen
Leidorren, ostiralean. A.IMAZ

KIRIKIÑO ETA HIRUKIDE, ZORIONEKO

Tolosa q



PILOTA
UDABERRIKO PILOTA
TXAPELKETA
Lapke 1-Aurrera Saiaz 2 18-7
Atxurbide-Intxurre 6-18
Intxurre-Eibar 22-4
Intxurre-Eibar                             10-22
Intxurre-Lagunak 11-22
Ziotza 2-Aurrera Saiaz 3 18-13
Azkoitia-Intxurre 22-14
Beloki-Viana-Intxurre 22-9
Antigua-Sendi Ekintza 9-22
Zestoa-Intxurre 22-13
Intxurre 3 -Intxurre 6 18-12
Intxurre 4 -Intxurre 5 18-16
Aurrera Saiaz 1-Lapke 2 18-10
Intxurre-Intxurre 22-21
Intxurre-Intxurre 8-22
Intxurre 4 -Eskoriatza           17-22

GOMAZKO PALETA 
NESKA JUBENILAK
Su Berri 2-Intxurre 30-14

ARETO FUTBOLA
BIGARREN B MAILA
24. jardunaldia
Alcañiz-Laskorain 7-3

Sailkapena
1. Ebrosala 51p
2. Pinseque 48p
3. Zierbana 46p
13. Laskorain 16p

Hurrengo jardunaldia
Laskorain-Burgos

SASKIBALOIA
LEHEN MAILA
14. jardunaldia
Bidebide Ibiza 79
Servical 62

Sailkapena
1. Santurtzi            
2. Zarautz
3. Seky.es
4. Bidebide Ibiza

FUTBOLA
ERREGIONAL 
OHOREZKO MAILA
Beti Gazte-Tolosa 3-1

Sailkapena
1. Anaitasuna 61
2. Pasaia 55
3. Oiartzun 52
4. Tolosa 52

GKirol emaitzak

Iñigo Terradillos 

Irurako Ikastolak, Sardara Esku-
deariaren laguntzarekin antola-
tuta, Ñañarri rallyesprinta egin
zuten iragan larunbatean, bosga-
rrenez. Txus Jaio izan zen azka-
rrena, baina bere parte hartzea
sailkapenerako puntuagarria ez
zenez, podioa Ander Arana eta
Asier Kortak, Joseba Zapirain eta
Ane Zapirainek eta Aingeru Cas-
tro eta Angel Castrok osatu zu-
ten.  

77 pilotuk parte hartu zuten be-
raien kopilotuekin Irurako Ikas-
tolari laguntzeko helburuz egiten
den probak. Orain arteko parte
hartze altuenetakoa izan du, eta
Euskal Herriko eta Nafarroako
txapelketetarako puntuagarria
izanik, pilotu ezagunenak aritu
ziren lehian. 

63 parte hartzailek bukatu ahal
izan zuten proba. Euria izan zen

oztopo nagusia, eta errepidea
irristakor zegoenez, susto bat bai-
no gehiago izan ziren. Esaterako,
Andoni Aierbe eta Inma Agirre-
ren Seat Leon Cupra kotxea Abal-
tsisketatik Amezketarako nora-
bidean irauli egin zen, eta David
Pelaez eta Pablo Pelaezek Abal-
tsisketatik ateratzean espaloia jo
eta hiru gurpilekin bukatu zuten.
Dena den, antolatzaileek esanda-
koaren arabera, «kolpe txiki
hauez gain ez zen bestelako uste-
kaberik egon», eta parte hartzai-
leak «gustura» geratu ziren zir-
kuituarekin, eta orohar probare-
kin.

Pilotuentzat ezezik, ikusleen-
tzat ere traba izan zen eguraldia,
eta hori nabaritu zen esperotako
jendetza biltzea ez baitzen lortu.
Dena den, antolatzaileak «gustu-
ra» azaldu dira, «proba ikusgarria
izan zenez, egunaz gozatu ahal
izan zutelako; gainera, aurtengoa
bosgarren rallyesprinta izanik,
hainbat arlotan hobekuntzak
eman dira». Bestalde, boluntario
asko aritu dira lanean, eta Irura-
ko ikastolak hauek guztiak esker-
tu nahi ditu, «guztien laguntzarik
gabe ezingo bailitzateke  horrela-
ko frogarik antolatu».

Irurako ikastola gustura rallyesprintak
izan duen parte hartze handiarekin
Txus Jaio izan da
azkarrena, baina Arana,
Zapirain eta Castro
sailkatu dira lehenengo
hiru postuetan

Euria eginagatik, zaleek ez zuten hutsik egin. A. IMAZ

I. Terradillos Tolosa

Joxe Mari Olasagastik irabazi
zuen herenegun Tolosako zezen
plazan Xabier Zalduaren aurka
jokaturiko apustua. Igeldokoak
53 minutu eta 2 segundo behar

izan zituen lana bukatzeko, eta
Zumarragakoak, minutu bat eta
sei segundo gehiago.

Probaren aurreko egunetan
apustuak nahiko parekaturik
zeuden arren, herenegun dirua
Olasagastiren alde irten zen.
Alde bakoitzak 6.000 euro jarri zi-
tuen jokoan. Ikusleei dagokienez,
berriz, aurreikuspenak betez,
1.000 ikusle baino gehiago gertu-
ratu ziren apustuaz gozatzera,
1.200 inguru, hain zuzen ere.

Igeldokoak 22 kana-erdiko eba-
ki behar zituen, eta Zumarraga-

koak, berriz, bi gutxiago, azken
honek jarri zuelarik egurra. Ola-
sagastik hasieratik hartu zion au-
rrea Zalduari. Lehen enborrean
hamasei segundo kendu zizkion,
eta pixkana-pixkana alde hori
handituz joan zen. Hala, lan erdia
amaituta, enbor bat baino gehia-
goko tartea kentzen zion. 

Bi aizkolariei lau enbor falta zi-
tzaizkienean, berdinduta zeuden.
Zumarragakoa eusteko gai izan-
go zela zirudien, baina hurrengo
enborrean, Olasagastik 21 segun-
doko aldea atera zion. Zalduak

ezin izan zuen egoera parekatu
berriro, eta hortik probaren
amaierara arte, Olasagasti aurre-
tik joan zen, azkenean minutu pa-
satxoko aldea atera arte.

Apustu ona izan zen oro har he-
renegun Tolosako zezen plazan
ikusitakoa. Izan ere, azken txan-
para arte emozioak iraun zuen,
eta hori da, hain zuzen, ikusleek
horrelako proba batean eskatzen
dutena. Igeldokoak argi utzi
zuen, beste behin, urtetako eskar-
mentua gaztetasuna baino gehia-
go izan daitekeela.

Olasagastiren eskarmentua gehiago izan da
Tolosako zezen plazan
izandako aizkora
apustuan minutu eta
sei segundoko aldea
atera dio Zalduari 

Txus Jaio izan zen herenegungo proban azkarrena. A. IMAZ

2 Hilberriak eta urteurrenak

ESKELAK

943-65 56 95
tolosaldean@hitza.info

jauna 

AITONA, hain maitea izan zaitugu
zure bilobak beti gogoan izango

degu zure goxotasun, borondatea
eta maitasuna gureganako. 

AGUR ETA MUXU HANDI BAT 

Zure bilobak: Itsaso, Goretti, Urko, Peru, Oier, Zihara,
Udane, Xuban 

††

Tolosan, 2012ko apirilaren 24an

JUAN MARI 
OREJA ZABALETA

E. Maiz 

Maider Gaztañaga Mahala Tolo-
saldeko Triatloi Taldeko triatleta
ordiziarrak Euskadiko distantzia
luzeko Duatloi Txapelketa iraba-
zi du. Ordiziarrak 3 ordu eta 57 mi-

nutu behar izan zituen lasterketa
bukatzeko. Larunbatean jokatu
zen Arrigorriagako hamabosga-
rren distantzia luzeko duatloia,
eta Urbiko Triatloi Taldea eta
Euskadiko Triatloi Federazioak
antolatzen du.

Lasterketako lehen  saioan 12
kilometro korrika egin behar izan
zituzten; ondoren, bizikletan 75
kilometroko ibilbide gogorra, eta
amaitzeko, Arrigorriagako kalee-
tan zehar korrika beste 12 kilome-
tro egin behar izan zituzten. 

Maider Gaztañagaren atzetik,

4:23:18ko denbora eginez, Veroni-
ca Domiguez sailkatu zen, eta hi-
rugarren postuan Nerea Arregi
helmugaratu zen, erlojua 4 ordu
eta 32 minututan geldituz.  

Gizonezkoen kasuan, berriz,
Alexander Agirretxerentzat izan
zen txapela. Lasterketa,  3 ordu
eta 36 minututan amaitu zuen.
Atzetik, Iñaki Gabarain helmu-
gartu zen 3 ordu 39 minututan eta
helmugako marra gurutzatzen
hirugarrena Julen Larruzea izan
zen erlojua 3 ordu eta 39 minutu-
tan geldituz.  

Gaztañaga, Euskadiko distantzia
luzeko duatloi txapeldun berria
Maider Gaztañagak
Arrigorriagan jokatu
den lasterketa irabazi
du 3 ordu eta 57
minutuko denborarekin 

Erredakzioa Tolosa

Bidebide Ibiza Saskibaloi taldeak
etxean garaipena eskuratu zuen
79-62 Servical La Peña Basket tal-
dearen aurka. Sailkapen oroko-
rrean 4. postuan daude tolosa-
rrak, hirugarren postuan dagoen
Seky.es taldearekin berdinduta. 

Larunbatean, bilbotarrak
nahiz eta azken partida galdu, ez
dituzte besoak erraz jaisten, eta
hori erakustera etorri zen Tolosa-
ra. Partida pattal hasi zen Bidebi-
deko mutilentzat. Bilbotarrek
erraz aurkitzen zuten saskirako
bidea, eta atzean ez zen lan onik
egiten. Baloi ugari galtzen ziren.
Lehen hamar minutuetan 17-
21eko emaitza adierazten zuen
markagailuak.

Etxekoak nahi eta ezin batean
murgildurik egon ziren. Gauza

asko egiteko grina bai, baino
amaitzea falta zen. Hala ere talde-
ak kasta eta gogoarekin defen-
tsan hobetu zuen, eta laurden ho-
rretan, 22-16ko partzial batekin,
atsedenaldira bi puntu aurretik
joatea lortu zuen.

Atsedenaldiaren ondoren par-
tidua asko trabatu zen. Bilbota-
rren protestek entrenatzailea eta
jokalari bat kaleratzea eragin zu-
ten. Jaurtiketa libreek eta kontra-
erasoen ateratzeko erreztasunak
baliatuta azken laurdena 60-45
hasi zen. Hortik aurrera abantai-
la mantentzea zen helburu. Parti-
daren erritmoa moteldu eta aul-
kia mugituaz taldeak erakutsi
zuen oraindik hankak fresko dau-
dela eta lanerako prest. Partida
itsusia baino eraginkorra izan
zen. 

Egun hoberenetan ere irabaz-
ten jakin behar dela erakutsi zu-
ten. Lau jardunaldi geratzen dira,
eta inork gutxik huts egiten du
igoerako bidean. Larunbatean,
hilak 28, Baskoniari egin beharko
diote bisita tolosarrek. Garaipena
da helburu borrokatzen jarraitu
ahal izateko.

Bidebideren garaipen
garrantzitsua, Servical
La Peñaren aurka 
Bilboko taldearen aurka
79 eta 62 eskuratu dute
garaipena tolosarrek;
sailkapen orokorrean 
4. postuan daude 

Eneritz Maiz Leitza

Larunbatean izan zen XXXIV.
Leitzako Herri Krosa. Irteera eta
helmuga Leitzako plazan izan zi-
ren, eta adin tarteetan banatuta
hartu zuten parte neska eta muti-
lek. Guztira, 210 parte hartzaile
izan ziren. 

Helduen mailan, gizonezkoek
10 kilometro egin behar izan zi-
tuzten, eta helmugaratzen lehena
Antonio Etxeberria izan zen.
Emakumeek, berriz, 5 kilometro
izan zituzten eta lehen postua Sa-
lima Charkirentzat izan zen. 

Gazte mailatik hasi eta herrita-
rretara parte hartzaile asko izan
ziren. Parte hartzaileez gain, jen-
de asko joan zen lasterketa ikusiz
korrikalariak animatzera. Egu-

raldi txarra zela eta, antolatzaile-
ek kezka zuten, baina azkenean
erantzun ona izan zuen herri kro-
sak. Euria egin zuenez, antola-
tzaileek haur gutxiago espero zi-
tuzten nagusien lasterketaren
aurretik egiten duten krosean,
baina gaztetxo ugarik egin zuen
lasterka herriko kaleetan barre-
na.

Nesken parte hartzea ere gora-
ka doa, eta 50 bat neska atera zi-
ren. Herritar askok lagundu zu-
ten lasterketa antolatzen, Aurre-
ra elkartetik nabarmendu
dutenez.

Afaria «giro onean»
Lasterketaren ostean, sari bana-
ketaz gain mokadutxoa eman zu-
ten. Behin lasterketa amaituta,
Aurrera elkartean afaria egin zu-
ten, eta 38 lagun elkartu ziren ber-
tan. Afaltzen uste baino lagun gu-
txiago elkartu ziren. Hala ere,
«giro oso ona izan zen, eta oso gus-
tura geratu ginen aurtengo las-
terketarekin», gaineratu dute an-
tolatzaileek.  

Herri krosak izan duen
erantzunarekin «oso pozik»
geratu dira antolatzaileak  

XXXIV. Leitzako Herri
Krosean 150 bat mutil
eta 50 bat neska izan
dira; haur ugarik ere
parte hartu dute

Helduak hasi aurretik, gaztetxoek hartu zuten parte lasterketan. A. IMAZ

Erredakzioa Ibarra

Xabi Fernandez ibartarraren
bela ontziak atzo hasi zuen seiga-
rren etapa. Itajai (Brasil) eta Mia-
mi (Ameriketako Estatu Batuak)
arteko ibilbidea dute aurretik. 

Hamabost egunez lurrean
egon ostean, lurra utzi eta 4.800

milia dituzte aurretik. Cabo Frio
ekidin asmoz, Team Telefonica
bela ontziak aurrera egiteko he-
goaldeko bidea aukeratu du, eta
ibilbidea hasi eta lehen zatian
bide hori hartu dutenen ontzien
lehen postuan zihoan. 

Etaparen sailkapen orokorre-
an, momentuz, Puma Ocean Ra-
cing bela ontziak du lehen postua.
Ibartarraren Team Telefonica 4.
postuan dago sailkatuta 6,4 milia-
tara. Tartean, Camper with Emi-
rates Team New Zealand eta Abu
Dhabi Ocean Racing ontziak dau-
de. 
1ibarraldea@hitza.info

Telefonica ontzia,
Miamirako bidean
Brasil eta Ameriketako
Estatu Batuak lotzen
dituen 4.800 milia egin
behar ditu Xabi
Fernandezen ontziak 

Xabi Fernandezen ontzia, atzo lasterketaren 5. etapan. MUIÑA

KADETE NESKAK
1.Amaia Ezkurdia 11:59
2. Irati Lazkano 12:00
3.Aitziber Zabaleta 12:00

KADETE MUTILAK
1.Andoni Lazkanotegi 20:08
2.Marco Hernandorena 20:09
3.Aitor Artola 20:32

JUNIOR NESKAK
1.Miren Juantorena 25:10
2.Ane Vazquez 27:49
3.Zanet Henzhn 34:17

JUNIOR MUTILA
1. Imanol Inza 28:35

LEHEN HERRITARRAK
Neska
1.Garbiñe Hernandorena 21:28
Mutila
1.Joxe Mari Sestorain 37:13

NESKA HELDUAK
1.Salima Charki 17:40
2.Raquel Llamas 17:44
3.Senayed Mesgamaw 18:43

MUTIL HELDUAK
1.Antonio Etxeberria 30:30
2.Abdelhadi Habassa 30:48
3.Mouhssin Charkaoui 31:19

NESKA 
BETERANOAK
1.Raquel Llamas 17:44
2.Cristina Loeda 18:59
3.Lourdes Colomo 20:08

MUTIL 
BETERANOAK
1.Abdelhadi Habassa 30:48
2.Victor Madejon 34:25
3.Ander Arraztio 34:36

GSailkapenak

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Imanol Garcia Landa. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 033. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Albiztur, Alegia, Altzo, Amezketa, Anoeta, Areso, Baliarrain, Belauntza, Berastegi, Berrobi,
Bidegoian, Elduain, Hernialde, Irura, Larraul, Leitza, Orendain, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA EURIA

ARRATSALDEA EURIA

BEROENA 14°
HOTZENA 9°

Urte askoan!
Janire Goñi Balerdi (Amezketa). Gaur 6 urte.

Zorionak familia guztiaren partetik.

2 Agurrak

2 Farmaziak

GAUR

pTolosa.Tolosa, M. I.
Kale Nagusia, 7.
Telefonoa: 
943 67 06 48.
pArribe.Garmendia, A.
Kale Nagusia. Telefonoa: 112.

Urte askoan!
Eñaut (Tolosa). 10 urte!!! Zorionak, denen eta, batez ere,

ondoan duen poxpoliñaren partetik.

pIrurtzun.Gastearena, M.
Amaya kalea.
Telefonoa: 112.

HITZAk ez du bere gain 
hartzen egunkarian adierazita-
ko esanen eta iritzien
erantzukizunik.

2 Agenda

DEIALDIAK

pZizurkil.X. Antzerki Astearen
barruan gaur, 11:00etan, Pedro
Mari Otaño eskolako haurren
emanaldiak ikusi ahalko dira,
Atxulondo kultur etxean.
pVillabona.Aritza kultur talde-

ak antolatuta Anjel Rekaldek
1200. urteko konkista izango du
hizpide gaur, 19:30ean, Mintzo-
lan.
pTolosa.Tolosa Kup txapelke-
tan izena emateko epea bihar
amaituko da. Kultur etxera jo-
anda edo 943 67 03 83 telefono

zenbakira deituta eman daiteke
izena. Zozketa bihar izango da,
18:00etan, kultur etxean.
pTolosa.Naturaldia jardunal-
dien barruan gaur, Francisco Lo-
zano Winterhalderren Natura,
oreka, zoriontasuna hitzaldia
19:30ean, Topic zentroan.


